
和胡主席菩萨蛮·辛
丑元旦
风和旦日流年换，声

声祝福屏中见。贺信似飞
花，争将问候加。
曾经多少事，进退皆

随意。遥寄念如冰，初心葆
永清。

蝶恋花·迎新春
腊八粥香红豆软，不

觉星移，寅虎金牛转。落日
依依明月挽，笙歌雅聚擎
杯暖。
年货刷屏春不远，逃

出生天，疫去中原显。唯愿

封城休再演，一冬好梦同
君勉。

浣溪沙
冬有暖阳也可看，数

只野鸭水中欢，嬉游鸣叫
不知寒。
恰摄双禽浮绿顶，偶

迎丽日着金鞍，最欣芦苇
映天蓝。

鹧鸪天·蒸枣花
转眼新春旧岁终，家

家喜做枣花红。传承寓意
均相似，手法成形各不同。

枣子美，面儿蓬。层层
朵朵巧玲珑。腾腾热气锅
沿漫，满屋香甜乐妪翁。

庆春时

东风骀荡，红旗如织，

似是佳期。残蒲乱苇，长桥

落日，唯见鸭频追。

双连之夜，深处还有

伊谁。临屏独坐，拈花对

镜，华发庆春时。

阮郎归

钓竿芦苇沐凉风，野
凫嬉水中。小车水桶几闲
翁。蹉跎半日工。
春草绿，夕阳红。时光

过影匆。默然无语望苍穹，
心思各不同。

少年游
一场春雪恰如期，处

处景相宜。亭台着素，鸭鸳
傍水，仙境是无疑。
佳人缓步虹桥上，碎

玉舞青丝。绰约丰神，不凡
气宇，最羡少年时。

鹧鸪天·壬寅元宵
银粟殷勤下九垓，京

都万树竞花开。今宵谁约
上元夜，灯火何年偎冷
腮。
风凛凛，雪皑皑。一弯

小径向天台。江南纵是梅
花俏，莫负相思踏梦来。

灯
盏盏盈河岸，行行傍路桥。
观之虽咫尺，觅处却迢遥。
许愿随风起，追思顺水飘。

已然明冷夜，何故暗良宵。

见迎春梅花开
墙下梅初放，河中冰已融。
人勤春定早，瑞象兆年丰。

醉红妆·桃夭酒
桃花糯玉酿春雕，约

来年，共此宵。一瓯才罢百
般娇，唇儿粉，似桃夭。
时光娴雅涤烦嚣，散

香结，展芭蕉。幻影缤纷应
醉饮，风起舞，雨吹箫。

蝶恋花·一春花事
碧水青青天若洗，杨柳

纷垂，光映黄如米。且看迎
春星乱坠，一春花事今开
启。

满树蜡梅香古寺，恰盛
开时，更衬红墙丽。朵朵玲
珑娇俏致，欲题词阕难寻

字。

山 桃
山间漫烂开，香海雪皑皑。
谢匠辛移植，承天细剪裁。
花娇纤弱质，蕾嫩美人胎。
最喜凌湖处，殷殷照影来。

迎 春
春风自不禁，撩拨众芳心。

亭畔千丛秀，人间满地金。
依桥尤易摄，傍石更堪寻。
待得群花放，幽然叶已深。

风 信 子
串串叠玲珑，黄蓝白粉红。
花开缘有信，香馥每循风。
抱柱虽枯去，经冬可再逢。
韬光知养晦，细品韵无穷。

玉 兰
香氛宜入馔，意雅惹人怜。

着素尤端丽，添妆亦自然。

擎杯斟岁月，举盏问青天。

一束当衣绣，飘飘我欲仙。

和胡主席忆帝京·京华春雪

未雪梅开何曾妥，令素

女今宵裹。奇景自争观，摄

下还相左。玉树映红衣，忘

却当时我。

琼乱舞，瞬间千朵。再

相看，夭桃妆鬌。碧柳重描，

红梅雪握，一缕寒意轻轻
锁。不记赏花时，有你同行
么。

江城梅花引·清明
梨花树树竞芳新，雨

清尘，雾清尘，洗就数枝，
黄绿柳丝匀。柳笛可吹筝
又起，杜鹃返，一声声，促
仲春。

仲春，仲春，勿需珍。酒
也醇，花也频；入梦，入梦，
梦里有，油炸香椿。冠疫当
前，惟梦祭慈亲。纵使相离
三十载，终不过，忆斯人，念
故人。

山 茱 萸
春荣非异类，食药本同源。
果熟山萸累，花开小伞繁。
丝丝擎碧落，点点照廊轩。
献礼无人顾，香微亦不言。

杏 花
何须贬过墙，本性喜青阳。
树树轻匀色，枝枝细染香。
天真焉有罪，烂漫又何妨。
若使绍翁晓，伤心悔断肠。

连 翘
郊园任意栽，未绽费疑猜。
戴雪犹凝立，妆金且盛开。
迎春名有误，翘首问谁来。
结实为良药，方知乃大才。

樱 花
源起自中华，山樱是本家。
流光欺日月，绝色灿云霞。

怒放何需赞，凋零切勿嗟。
晴春当恣肆，相顾两无邪。

题赠笑难兄家冬果树
花开似海棠，稼接有良方。

浅晕胭脂色，淡描西子妆。
初尝沙果味，每忆那时香。
偶得京城贡，深躬谢老王。

桃花流水
行舟飞古渡，慨叹武陵源。
流水杳然去，桃花自万年。

紫 叶 李
方怜红杏谢，又见李开新。

一夜千枝雪，明朝满苑春。
休嫌花瓣小，莫怪叶儿频。
果熟累累硕，酸甜喜煞人。

美 人 梅
绽放红颜丽，承传李与梅。
遥看霞万朵，细赏粉重堆。
叠瓣轻轻簇，娇容浅浅偎。
美人尤不舍，树下久徘徊。

采桑子·法源寺丁香
前缘尘梦龙梢系，祈盼

春光，祈盼春光，倚阁凌窗，
开处断人肠。

而今疫乱轻花事，忆解

春伤，忆解春伤。谁与卿卿，
纸伞映红墙。

丁 香
温辛宜入药，降逆去寒凉。
夜去星星绽，春来款款香。

无心颦月色，有意醉斜阳。

自古千千结，离人梦底藏。

浣溪沙
绽了海棠春正嘉，柳绵

吹尽各天涯，熏风拂鬓泛霜

华。

冠疫依然横虎岁，丁香

每是隔屏嗟，闲情一刻向谁

赊。

一剪梅·春为疫伤
处处芳菲照眼明。绿

柳堆云，花满京城。林溪山

寺趁新晴。蜂蝶鹂莺，婉啭
啼鸣。

飘雪飞红舞落英。霸
网弹屏，欲往难行。新冠余
疫少心情。人未辞程，春已
辞程。

西府海棠
华庭生富丽，明媚有天香。
浅淡胭脂色，清新西子妆。

相传花解语，未料梦牵肠。
零落如春泪，缤纷满地伤。

桐 花
古树招祥鸟，高唐雅士随。
擎花多馥郁，着叶且葳蕤。
紫雾团团簇，芳心默默垂。
无风犹自落，未解是因谁。

紫 藤
又见紫玲珑，枯枝已转葱。
盘桓原有致，婉转韵无穷。
蝶影垂珠玉，芳华耀碧空。
纵然春欲暮，犹可醉东风。

喝火令·立夏有感
絮散花何在，春阑幕已

收。帝都云好劝人游。无奈
数天长假，冠疫把身囚。

尚古之能事，还于煮蛋
求。小荷初展映兰舟。待那
风清，待那疫妖休。待那一
庭新月，皎皎下红楼。

惜春令·公园封园
园纵能封花怎禁？篱边

绽，粉淡红深。猬实蔷薇如
瀑锦，无处寄芳心。

月月红香沉，待全市，

酸检为阴。盼得园开云好
日，徐步古松林。

浣溪沙
停业居家崩紧弦，全员

核检续新篇。无需抢购不谣
传。

瞭望河边芳草地，寻思
窗外艳阳天。那年今日正花
妍。

行香子
春逝时分，初夏生涯。

趁萧河落日西斜。徐行将
晚，风景尤嘉。看河中苇，云
中鸟，水中霞。

清零动态，封园防疫，
核酸完毕每居家。欢游难
再，闲步成奢。忆那时风，那
时月，那时花。

咏杜工部
岱岳胸怀纳，江山一览平。
艰难吟岁月，潦倒叹民生。
历乱诗为史，离乡笔乃耕。

文章传万代，巩义圣贤名。

睡 莲
浮生寄水乡，性本喜晴阳。
碧叶琉璃色，幽葩琥珀光。

清心通气效，解暑瘦身良。

明日来重绽，休眠夜未央。

金字经·立春
新岁今朝定，冻消虫渐

萌。祈祭句芒春起程。晴，负

冰鱼亦行。餐春饼，打牛鞭

炮鸣。

金字经·夏至
路面车难驻，立竿观影

无。堪羡群鸳碧水凫。图，翠
莲开几株。沉吟处，漫思冰
一壶。

荷
照影羞灯盏，凌风笑艳阳。
晴湖犹滴翠，夜雨自生凉。
枯落何曾悔，荣升未必狂。

化身为佛座，驻梦水云乡。

鹧鸪天·“花坚强”鹅掌木
独自看家第一功，三年

冠疫苦京东。煎熬暑热盼甘

露，渺视寒天傲冷风。
繁茂茂，绿葱葱，数枝

虬劲向苍穹。花君已作心头

宝，镇日相随叶更丰。

眼儿媚·运河公园荷花
幽径林阴景尤嘉，阵阵

柳风斜。一湾碧水，满河绿
叶，无数荷花。

骄阳又是初晴后，翡翠
映丹霞。清香漫染，轻轻薄
雾，浅浅流纱。

喝火令·七夕
暴晒车如火，徐行汗湿

襟。耳边蝉躁乱人心。炎暑
恰逢佳节，何处觅幽深。

置碗方盈水，中天忽转
阴。便愁将晚怎投针。只愿
风吹，只愿月堪寻，只愿鹊
桥依旧，可以共登临。

恨来迟·彼岸花开
一抹鲜红,奈何桥畔,袅

袅婷婷。若许泛浮槎，谢他
来世，渡尔幽冥。

莫自怜，千载惜惺惺。

此生休问曾经。看数朵奇

葩，飞英落处，芳草尤青。

嵌句”但愿人长久”咏中秋
但愿人长久，擎杯邀月友。

临风可赏荷，食饼常思藕。

桂影下凉阶，伊人凭户牖。

盈盈牛女星，万古同相守。

叹八仙
故事上千年，传言美八仙。

修行应下世，历劫在人间。

得道多辛苦，飞升自有缘。

长生谐共老，此事古难全。

卜算子·霜降
孑影立桥边，日暮观芒

草。似是欺人也白头，水瘦

枯荷老。

林叶洒橙黄，一地无人

扫。夜涨清寒莫悲秋，隐逸

花犹好。

浣溪沙
一树枫红一树秋,声声

鸟啭弄啁啾,欲题小字却无

由。

绳吊胡床诗不系，心怀

乱事梦难留。谁驱万累任悠

游。

鹧鸪天
苇白枫红又一秋，霜华

渐起镜中羞。依依烟渚飞鸿

雁，漠漠芳汀隐鹭鸥。

天浩浩，水悠悠，夕阳

若血衬风流。手机频举争相

赏，为有芦花傲白头。

定风波·学诗十年
小字勤修结宿缘，春花

秋月诵名篇。偶得佳联欣示

友，知否 , 清词丽句正新
鲜。

闲步园中常上万，无
怨。也思妙语也聊天。群寨
同题来和唱，回望，翰林入

学十余年。

一剪梅·寒冬尽头是春娇
几日寒风万象凋。流毒

纷纷，几处能饶？亲邻相
助渡危时，网络屏端，尽
显高招。

心态阳光病渐消。或看

奇闻，或听琴箫。频期好事
就临门，才发工资，又领
红包。

2022年月玲珑博文选登
题玉渊潭公园蜡梅

西南门畔许新裁，引得佳人偎粉腮。
满缀玲珑疑似画，闻香始信蜡梅开。

玉潭水暖
未消残雪怨春迟，丽日蓝天映柳枝。

不觉何时冰已解，玉潭水暖鸭先知。

玉渊潭公园鸳鸯
结伴今生自有缘，双双照影水涓涓。
人间几许痴情客，只羡鸳鸯不羡仙。

题笑难兄家腊梅
昨日京都洒未匀，今朝漫舞谒新春。
寻常百姓家何有，一树梅花羡煞人。

春花次第开
山桃开罢杏花春，杏谢李妍树树新。
二月兰梨桃次第，丁香蜀锦乱铺陈。

春雪桃花
春寒忽至勿须哀，树树山桃敷粉开。

霞落琼枝枝弄玉，仙姬踏雪赏花来。

冒雪赏梅
春意方浓降玉沙，琼枝堆絮裹烟霞。
难能奇景应同摄，也赏梅花也雪花。

暴马丁香一路开
闭店封园战疫灾，核酸排队勿烦哀。
清芬伴我艳阳下，暴马丁香一路开。

枣树开花
密叶琉璃泛翠光，花心若米色金黄。
秋来盼得红圈染，忆起儿时梦也香。

归家未行
方才六一又端阳，京冀通行喜欲狂。
明日离家将半载，忽传封检又心凉。

运河森林公园赏荷
酷暑炎炎觅旧游，曲廊婉转拱桥幽。

红莲数点亮人目，碧叶满河遮水流。
香雾氤氲如画境，红霞旖旎若仙丘。
凭栏衣袂飘飘举，只待乘风荡小舟。

她
幼承家学几多欢，慧质如冰气若兰。
琴瑟和弦人更羡，党胡纷乱世惟难。
归来堂里研金石，漱玉词中叹易安。
不肯江东犹在耳，后人岂可等闲看。

桃花源
我与桃源一梦遥，芳菲永绽未曾凋。
何愁重访无寻处，那树桃花是坐标。

嵌分咏秋水句以偷春格题中秋
残荷白草连虹影，小楫轻舟枕碧波。

忆昔当风长袖舞，凭君把盏尽情歌。
红颜将老随它去，皤鬓频添奈我何？
又值良宵应有咏，一轮明月此间多。

彼岸花
仙葩若血惹心惊，君正茂时我未生。

凝立忘川千百载，此花开处最无情。

银杏枯黄落叶
可怜小树替人愁，落叶缤纷似入秋。
战疫封园将满月，铁皮紧锁刺人眸。

河边所见
白云缕缕漫遮天，燕影成群剪水翩。

线塔缝中抬望眼，直将飞鸟作风鸢。

海棠公园初秋
夕阳未下已生凉，柿子初成青半黄。

三五海棠沿路坠，白云风卷甚奔忙。

霜降日口占
清霜未降叶先黄，鲜绿橙红曳宝光。
异彩纷呈诗不续，一双好鸟啭文章。

冬月连翘开
时维冬月草犹青，偶现连翘一树馨。
许是向阳多聚暖，鹅黄点点忆曾经。

月玲珑: 常用名李月,

原名李爱娣，祖籍河南新乡，

中华诗词学会会员、中国楹

联学会会员、北京海淀作协

会员、北京写作协会会员。现

任北京正念正心国学文化研

究院副秘书长，科学导报今

日文教副主编，315 记者摄

影家网、中华文教网、华夏寺

庙文化网副总编。

